
Na osnovu člana 100. stav (3) Zakona o javnim nabavkama BiH („Službeni glasnik BiH“, broj 39/14), 

člana 110. Statuta Općine Jajce („Službene novine Općine Jajce“, broj 3/08) , u postupku javne nabavke 

roba i to nabavka opreme za Službu za zaštitu i spašavanje na vodi i pod vodom, čije obavještenje je 

objavljeno na portalu javnih nabavki pod brojem 1190-7-1-29-3-21/21  od 10.05.2021. godine, Općinski 

načelnik donosi 

 

 

O D L U K U 

o djelomičnom  usvajanju žalbe  

 

I 

 

Usvaja se djelomično žalba ponuđača „FINANC“ d.o.o. Mostar na tendersku dokumentaciju broj: 02-

11-7-3325/21 u postupku javne nabavke: „Nabavka opreme za Službu za zaštitu i spašavanje na vodi i 

pod vodom'', kao osnovana, te se vrši izmjena tenderske dokumentacije u sljedećim tačkama: 

1.,2.,4.,5.,6.,9.,11.,12.,15.,18. i 20. 

i nastavlja  se postupak javne nabavke, putem konkurentskog zahtjev za dostavu ponuda. 

 

II 

O zahtjevu za naknadu troškova žalbenog postupka ugovorni organ će donijeti poseban zaključak. 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji učestvuju u postupku javne nabavke shodno članu 70. stav (6) Zakona o 

javnim nabavkama BiH. 

 

O b r a z l o ž e nj e 

 

Ugovorni organ – Općina Jajce je objavom obavještenja o nabavci broj 1190-7-1-29-3-21/21  i tenderske 

dokumentacije na Portalu javnih nabavki, pokrenuo konkurentski zahtjev za dostavu ponuda  nabavke 

opreme  za Službu za zaštitu i spašavanje na vodi i pod vodom.  U predmetnom postupku javne nabavke 

potencijalni ponuđač „FINANC“ d.o.o. Mostar zastupan po punomoćniku Sanelu Neziriću, advokatu iz 

Sarajeva, je uložio žalbu na tendersku dokumentaciju. 

Ponuđač „FINANC“ d.o.o. Mostar  je preuzeo tendersku dokumentaciju dana 10.05.2021. godine, nakon 

čega je 19.05.2021. godine izjavio žalbu ugovornom organu preporučenom poštanskom pošiljkom. 

Žalba je zaprimljena na pisarnici Općine Jajce dana 24.05.2021. godine. 

Žalitelj je u žalbi naveo da je ugovorni organ suprotno odredbama  Zakon o javnim nabavkama propisao 

predmetnu tendersku dokumentaciju. Naime, ugovorni organ je  tehničku specifikaciju potrebne opreme 

za službu za zaštitu i spašavanje na vodi i pod vodom, pod brojem 8,  prilagodio  samo jednom proizvodu 

i to tačno određene robne marke.  Nadalje, u svojoj žalbi navodi da je ugovorni organ u pogledu tačke 

15.2. -tehničke i profesionalne sposobnosti pod stavkom b) zahtijeva  uzorke robe za artikle pod tačkama 

1,2,3,4,6,7,8,12,17,19 i 26, iz razloga što smatra da se i dokumentima u obliku kataloških listova sa 

opisom i glavnim karakteristikama opreme jednako može izvršiti upoređivanje ponuđenog sa 

karakteristikama koje su tražene u tenderskoj dokumentaciji. 



U skladu članom 54. ZJN. U skladu sa članom 100. Zakona o javnim nabavkama, ovaj organ je utvrdio 

da je žalba dopuštena, blagovremena i izjavljena od ovlaštene osobe, te je nakon uvida u raspoloživu 

dokumantaciju Ugovorni organ pristupio razmatranju žalbe, izvršio analizu svakog dokaza posebno i 

svih dokaza zajedno, kao i analizu cjelokupne dokumentacije i u odnosu na propisani zakonski postupak 

i žalbene navode utvrdio da je žalba osnovana jer nije ispoštovan član 54. Zakona o javnim nabavkama.  

Ugovorni organ  u pogledu tačke 15.2. je utvrdio da žalbeni navod nije osnovan, izuzev artikla pod 

tačkom 19. Član 49.  st.1.tačka d)  Zakona o javnim nabavkama -Tehnička i profesionalna sposobnost u 

postupku nabavke roba   propisuje da ''ugovorni organ može zahtijevati ''uzorke, opise i/ili fotografije 

robe koja je predmet isporuke, a čiju je vjerodostojnost kandidat/ponuđač obavezan potvrditi ako to 

ugovorni organ zahtijeva''.   

 

 

 
 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem Ugovornog organa, u 

roku od 5 dana od dana prijema ove Odluke. 

 

 

 

 

 

 

 

 

Dostaviti:                                                                                                                     Općinski načelnik 

- Žalitelju      

- Učesnicima u postupku                                                                                           Edin Hozan 

- Službeniku za informisanje 

- a/a                                                             


